
śrīḥ

śrīmatē rāmānujāya namaḥ

Á Á śrī rukmiṇī sandēśaḥ Á Á
śrīrukmiṇyuvāca
śrutvā guṇān bhuvanasundara śṛṇvatāṃ tē

nirviśya karṇavivarairharatō’ṅgatāpam Á
rūpaṃ dṛśāṃ dṛśimatāmakhilārthalābhaṃ

tvayyacyutāviśati cittamapatrapaṃ mē Á Á 1 Á Á
kā tvā mukunda mahatī kulaśīlarūpa -

vidyāvayōdraviṇadhāmabhirātmatulyam Á
dhīrā patiṃ kulavatī na vṛṇīta kanyā

kālē nṛsiṃha naralōkamanō’bhirāmam Á Á 2 Á Á
tanmē bhavān khalu vṛtaḥ patiraṅga jāyā -

mātmārpitaśca bhavatō’tra vibhō vidhēhi Á
mā vīrabhāgamabhimarśatu caidya ārād

gōmāyuvanmṛgapatērbalimambujākṣa Á Á 3 Á Á
pūrtēṣṭadattaniyamavratadēvavipra -

gurvarcanādibhiralaṃ bhagavān parēśaḥ Á
ārādhitō yadi gadāgraja ētya pāṇiṃ

gṛhṇātu mē na damaghōṣasutādayō’nyē Á Á 4 Á Á
śvō bhāvini tvamajitōdvahanē vidarbhān

guptaḥ samētya pṛtanāpatibhiḥ parītaḥ Á



śrī rukmiṇī sandēśaḥ

nirmathya caidyamagadhēndrabalaṃ prasahya
māṃ rākṣasēna vidhinōdvaha vīryaśulkām Á Á 5 Á Á

antaḥpurāntaracarīmanihatya bandhūṃ -
stvāmudvahē kathamiti pravadāmyupāyam Á

pūrvēdyurasti mahatī kuladēvayātrā
yasyāṃ bahirnavavadhūrgirijāmupēyāt Á Á 6 Á Á

yasyāṅghripaṅkajarajaḥsnapanaṃ mahāntō
vāñchantyumāpatirivātmatamō’pahatyai Á

yarhyambujākṣa na labhēya bhavatprasādaṃ
jahyāmasūn vratakṛśāñchatajanmabhiḥ syāt Á Á 7 Á Á

brāhmaṇa uvāca
ityētē guhyasandēśā yadudēva mayāhṛtāḥ Á
vimṛśya kartuṃ yaccātra kriyatāṃ tadanantaram Á Á 8 Á Á

Á Á iti śrī rukmiṇī sandēśaḥ samāptaḥ Á Á

